
 

 

 

 

 

MAARİF FƏDAİLƏRİMİZ - 

QAFUR RƏŞAD MİRZƏZADƏ 

1894-1943 



XIX əsrin ortaları və XX əsrin əvvəlləri Azərbaycan tarixində 
maariflənmə dövrü kimi qiymətləndirilir. Bu dövrdə Azərbaycanda 
məktəblərin açılması, məktəb şəbəkəsinin genişlənməsi 
dərsliklərin,  uşaq ədəbiyyatı və uşaq mətbuatının yaradılmasına 
tələbat yaratdı. Maariflənməni istiqbala açılan bir yol kimi 
qiymətləndirən zamanın tərəqqipərvərləri bu yolda bacardıqlarını 
əsirgəmirdilər - həm mətbəələr yaranır, həm dərsliklər tərtib 
olunur, həm də mətbuat genişlənirdi. Belə şəxslərdən biri Qafur 
Rəşad Mirzəzadə idi. Çox gənc yaşlarından müəllimlik fəaliyyətinə 
başlamış Qafur Rəşad Azərbaycan dilində ilk coğrafiya dərsliyinin 
müəllifidir. Bundan başqa “Rəhbəri-sərf” (Axundov 
Məhəmmədsadıqla birlikdə), “Hesab məsələləri” (Əbdülrəhman 
Tofiq Əfəndizadə ilə birlikdə) adlı dərsliklər də tərtib etmişdir.  
Uşaq mətbuatının yaranıb təşəkkül tapması işində bilavasitə iştirak 
edən Qafur Rəşad bu sahədə fəaliyyətinə “Dəbistan” jurnalından 
başlayıb. Sonra mətbuat tariximizdə üçüncü və daha uzun ömürlü 
uşaq jurnalı olan “Məktəb” jurnalının redaktoru olub 
(Məhəmmədhəsən Əfəndizadə ilə) və  eyni zamanda “Məktəb” 
mətbəəsinin əsasını qoyaraq Azərbaycanda uşaq ədəbiyyatının 
yaranması və  nəşrinin vüsət almasına  xidmət etmişdir.  

1894-cü ildə anadan olmuş bu görkəmli şəxsiyyət 1943-cü ildə 
vəfat etmişdir. 

Tədqiqatçı Nazim Nəsrəddinov belə yazır: “Qafur Rəşad 
Mirzəzadə haqqında müəyyən tədqiqat işləri aparılsa da, arxivlərdə 
hələ də vərəqlənməyən toz basmış materiallar çoxdur”. Biz də bu 
qeydə əsaslanaraq tədqiqatçılarımıza kiçik bir ədəbiyyat siyahısı 
təqdim etmək istərdik. Siyahıda 1920-ci ilə qədər olan ədəbiyyat 
öz əksini tapmışdır. 

